ЌОНУНИ  ЉУМЊУРИИ ТОЉИКИСТОН
Дар бораи танзими давлатии фаъолияти тиљоратии хориљї

Њамин Ќонун асосњои танзими давлатии фаъолияти тиљоратии хориљї, тартиби аз љониби ашхоси ватанї ва хориљї амалї намудани он, њуќуќњо, ўњдадорињо ва масъулияти маќомоти давлатии Љумњурии Тољикистонро дар соњаи фаъолияти тиљоратии хориљї муайян мекунад.

Моддаи 1. Њадафњои њамин Ќонун

Њадафњои њамин Конун њимояи мустаќилияти иќтисодї, таъмини амнияти иќтисодии Љумњурии Тољикистон, њавасмандкунии инкишофи иќтисодиёти љумњурї њангоми ба амал баровардани фаъолияти тиљоратии хориљї ва таъмини шароити гароиш (интегратсия)-и самараноки иќтисодиёти Љумњурии Тољикистон бо иќтисодиёти љањонї ба њисоб мераванд.

Моддаи 2. Мафњумњое, ки дар њамин Ќонун истифода мешаванд

Дар њамин Ќонун мафњумњои зерин истифода мешаванд:

1) фаъолияти тиљоратии хориљї – фаъолияти соњибкорї дар бахши мубодилаи байналхалќии молњо, корњо, хизматњо, иттилоот, натиљањои фаъолияти аќлонї, аз љумла њуќуќњои дахлнопазир ба онњо (моликияти аќлонї);

2) мол – ашё, мањсулот ё њар гуна  амволи манќул (њамчунин тамоми шаклњои энергия) аз љумла асъор ва сарватњои асъорї инчунин киштињои њавої ва киштињои дар дохил шинокунандаи ба амволи ѓайриманќул шомилгардида, ки унсури фаъолияти тиљоратии хориљї њисобида мешаванд. Васоити наќлиёт, ки њангоми иљрои шартномаи байналхалќии боркашонї истифода мешаванд, мол ба шумор намераванд;

3) хизматњо – фаъолияти соњибкорї, ки ба таъмини талаботи ашхоси дигар  равона шудааст, ба истиснои  фаъолияте, ки дар асоси муносибатњои њуќуќии мењнатї амалї мегардад;

4) содирот (экспорт) – аз ќаламрави гумрукии Љумњурии Тољикистон баровардани мол, хизматњо, натиљањои фаъолияти аќлонию, бидуни ўњдадории ворид намудани онњо ба ин ќаламрав. Далели  содирот (экспорт) дар лањзаи ќаламрави гумрукии Љумњурии Тољикистонро убур намудани мол, пешнињоди хизматњо ва њуќуќ ба натиљањои фаъолияти аќлонї ќайд карда мешавад. Нисбат ба молњои содиротї амалиёти тиљоратии људогона бе баровардан аз ќаламрави гумрукии Љумњурии Тољикистон ба хориља, аз љумла дар мавриди аз љониби шахси хориљї харидани молњо ва додани онњо ба шахси  дигари Љумњурии Тољикистон љињати коркард ва минбаъд содир кардани моли коркардашуда ба хориља баробар карда мешавад;

5) воридот (импорт) – ба ќаламрави гумрукии Љумњурии Тољикистон аз хориља ворид намудани мол, корњо, хизматњо, натиљањои фаъолияти аќлонї, бидуни ўхдадории содир намудани онњо аз ин ќаламрав. Далели воридот (импорт) дар лањзаи ќаламрави гумрукии Љумњурии Тољикистонро убур намудани мол, ќабули хизматњо ва њуќуќ ба натиљањои фаъолияти аќлонї ќайд карда мешавад;

6) иштирокчиёни ватании фаъолияти тиљоратии хориљї – шахсони њуќуќии тибќи ќонунњои Љумњурии Тољикистон таъсисёфта, ки дар ќаламрави он сукунати доимї доранд, инчунин шахсони воќеие, ки дар ќаламрави Љумњурии Тољикистон макони зисти доимї доранд ва ба сифати соњибкорони инфродї ба ќайд гирифта шудаанд;

7) иштирокчиёни хориљии  фаъолияти тиљоратии хориљї – шахсони њуќуќї ва ташкилотњои дигар шаклњои њуќуќї, ки ќобилияти њуќуќї ва амалкунии шањрвандии онњо тибќи ќонунгузории давлати  хориљие, ки онњо дар он таъсис дода шудаанд, муайян мегардад; шахсони воќеие, ки ќобилияти њуќуќї ва амалкунии шањрвандии онњо тибќи ќонунгузории  давлати хориљї, ки шањрванди он ба  шумор мераванд, муайян  карда мешаванд ва шахсони бетабаият, ки ќобилияти амалкунии шањрвандии онњо тибќи ќонунгузории давлати хориљї, ки дар он њамин ашхос макони доимии зист доранд;

8) амнияти иќтисодї – њолати иќтисодиёт, ки сатњи кофии мављудияти иљтимої, сиёсї, мудофиавї ва пешрафти тадриљии Љумњурии Тољикистон, инчунин дахлнопазирї  ва истиќлолияти манфиатњои иќтисодии онро нисбати эњтимолияти таъсироту тањдидњои берунаю дохилї таъмин менамояд.

Моддаи 3. Ќонунгузории Љумњурии Тољикистон дар бораи фаъолияти тиљоратии хориљї

Ќонунгузории Љумњурии Тољикистон дар бораи фаъолияти тиљоратии хориљї бар пояи  Конститутсияи (Сарќонуни) Љумњурии Тољикистон асос ёфта, аз њамин Ќонун, ќонунњои дигари Љумњурии Тољикистон, инчунин шартномањои байналхалќие, ки Љумњурии Тољикистон эътироф намудааст, иборат аст.

Моддаи 4. Принсипњои асосии танзими давлатии фаъолияти тиљоратии хориљї

Принсипњои асосии танзими давлатии фаъолияти  тиљоратии хориљии Љумњурии Тољикистон инњоянд:

- ягонагии сиёсати тиљоратии хориљї њамчун ќисми таркибии сиёсати берунии Љумњурии Тољикистон;

- ягонагии системаи танзими давлатии фаъолияти тиљоратии хориљї ва назорат аз болои амалї гардидани он;

- бартарияти чорањои иќтисодии танзими давлатии фаъолияти тиљоратии хориљї;

- баробарњуќуќии иштирокчиёни фаъолияти тиљоратии хориљї;

- аз љониби давлат њимоя намудани њуќуќу манфиатњои ќонунии иштирокчиёни фаъолияти тиљоратии хориљї;

Моддаи 5. Сиёсати тиљоратии хориљии Љумњурии Тољикистон

Муносибати Љумњурии Тољикистон бо давлатњои хориљї дар соњаи фаъолияти тиљоратии хориљї дар асоси риояи меъёрњои эътирофгардидаи њуќуќи байналхалќї ва ўњдадорињои аз шартномањои байналхалќии Љумњурии Тољикистон бармеомада сохта мешаванд.

Бо маќсади гароиши иќтисодиёти Љумњурии Тољикистон бо иќтисодиёти љањонї Љумњурии Тољикистон дар шартномањои байналхалќї дар бораи иттињоди гумрукї, тиљорати озод ширкат меварзад, ки дар заминањои барќарор намудани  ќаламрави ягонаи гумрукии бидуни истифодаи чорањои танзими гумрукию тарифї ва ѓайритарифии тиљорат миёни кишварњои иштирокчие, ки дар минтаќањои тиљорати озод фаъолият мекунанд, поягузорї мешаванд.

Моддаи 6. Ваколатњои маќомоти давлатии Љумњурии Тољикистон дар соњаи фаъолияти тиљоратии хориљї

Ваколати Маљлиси  Олї:

- ба додугирифти ќарзи давлатї иљозат медињад, њамчунин барои ёрии иќтисодї ба давлатњои хориљї, шахсони њуќуќии онњо ва ташкилотњои байналхалќї ризоият медињад.

Ваколатњои Њукумати Љумњурии Тољикистон:

- тањияи консепсия ва стратегияи инкишофи робитањои тиљоратии хориљй ва принсипњои асосии сиёсати тиљоратии хориљии Љумњурии Тољикистон;

- таъмини амнияти иќтисодї, њимояи мустаќилияти иќтисодї ва манфиатњои иќтисодии Љумњурии Тољикистон;

- андешидани  тадбирњо оид ба њифзи бозори дохилии Љумњурии Тољикистон;

- танзими давлатии фаъолияти тиљоратии хориљї, аз љумла танзими молиявї, тарифию гумрук ва гайритарифї;

- муайян намудани сиёсат дар соњаи сертификатсияи молњо вобаста ба воридоту  содироти онњо;

- дар тамоми ќаламрави Љумњурии Тољикистон муќаррар намудани стандарту меъёрњои њатмии бехатарї ва ё безарар барои инсон њангоми воридоти молњо ва ќоидањои  назорати онњо;

- муайян намудани тартиби воридот ва содироти маводи таљзияшаванда, моддањои зањролудкунанда, тарканда, зањрнок психотропї, маводи сахттаъсиркунандаи мухадира, маводи фаъоли биологї (хуни донорї, ќисмњои дохилї ва дигар мавод), маводи фаъолити генетикї (зироатњои замбуруѓњо, бактерияњои вирусї, маводи тухмии  чорво ва инсон ва дигар мавод), чорво ва растанињое, ки хавфи мањвшавї онњоро тањдид мекунад, инчунин ќисмњо ва мањсули онњо ва тартиби истифодаи онњо;

- муайян намудани тартиби содироти навъњои алоњидаи молњои хоми хусусияти муњими стратегї дошта, ки бо иљрои ўњдадорињои байналхалќии Љумњурии Тољикистон алоќаманданд;

- муайян намудани тартиби воридот ва содироти металлњои ќиматбањо, сангњои ќиматбањо, мањсулот аз онњо, порањои металлњо ва сангњои ќимтабањо, партовњои коркарди онњо ва пайвастагињои химиявї, ки  таркибашон дорои металлњои ќиматбањоянд, партовњои хатарнок ва истифодаи он;

- љорї  намудани мањудияти миќдории содироту воридот мутобиќи ќонунњои Љумњурии Тољикистон;

- муќаррар  намудани нишондињандањои њисоботии омории фаъолияти тиљоратии хориљї, ки дар  тамоми ќаламрави Љумњурии Тољикистон њатмиянд;

- бастани шартномањои байналхалќии Љумњурии Тољикистон дар соњаи робитањои иќтисодии хориљї;

- иштирок дар фаъолияти ташкилотњои иќтисодї ва илмию техникии байналхалќї;

- таъсиси намояндагињои тиљоратии Љумњурии Тољикистон дар хориља, инчунин намояндагињои Љумњурии Тољикистон дар назди ташкилотњои байналхалќии иќтисодию илмї-техникї;

- таъмини татбиќи сиёсати ягонаи давлатии фаъолияти тиљоратии хориљї дар Љумњурии Тољикистон ва амалї гардонидани чорањо оид ба љорї намудани он;

- тањияи  њарсолаи барномаи инкишофи фаъолияти тиљоратии хориљї;

- муайян намудани бузургии мизони тарифи гумрукї;

- таъмини амали системаи кафолат ва суѓуртаи ќарзњои содиротї;

- ташкили ярмаркаю намоишњои тиљоратї, симпозиумњо ва конференсияњо ва иштирок дар онњо;

- гузаронидани чорабинињо оид ба тарѓиби  молњо ва инкишофи содироти молњо (корњо ва хизматњо);

- таъмини таъсиси системаи ахбори тиљоратии хориљї ва хизматрасонињои  машваратии иттилоотї, инчунин татбики дигар шаклњои њавасмандкунии фаъолияти тиљоратии хориљї;

- амалї гардонидани ваколатњои дигаре, ки бо њамин Ќонун ва ќонунњои дигари Љумњурии Тољикистон  пешбинй гардидаанд.

Тањияи таклифњо оид ба сиёсати давлатии тиљоратии хориљии Љумњурии Тољикистон, танзими фаъолияти тиљоратии хориљии иштирокчиёни он, аз љониби маќоми ваколатдори Њукумати Љумњурии Тољикистон (минбаъд-маќоми ваколатдор) амалї мегардад.

Ваколатњои Бонки миллии Љумњурии Тољикистон:

- танзими асъор ва ќарз;

- ташкил ва истифодаи захирањои давлатии  тиллою асъори Љумњурии Тољикистон;

- тањияи баланси пардохтї.

Моддаи 7. Субъектњои фаъолияти тиљоратии хориљї

Њамаи иштирокчиёни ватании фаъолиятии  тиљоратии хориљї дорои њуќуќи амалї намудани фаъолияти тичоратии хориљї мебошанд, ба истиснои њолатњое, ки ќонунњои Љумњурии Тољикистон пешбинї намудаанд. Ашхоси хориљї дар Љумњурии Тољикистон тибќи ќонунњои Љумњурии Тољикистон фаъолияти тиљоратии хориљиро амалї мекунанд.

Моддаи 8. Усулњои  танзими фаъолияти тиљоратии хориљї

Фаъолияти  тиљоратии хориљї бо роњи танзими гумрукию тарифї ва ѓайритарифї амалї мегардад.

Дигар усулњои танзими давлатии фаъолияти тиљоратии хориљї бо роњи дахолат намудан ва муќарраркунии мањдудиятњои мухталиф аз љониби маќомоти  давлатии Љумњурии Тољикистон роњ дода намешавад.

Танзими шаклњои дигари фаъолияти тиљоратии хориљї, аз љумла њамкорињои байналхалќї ва сармоягузорї, кооператсияи  истењсолї, амалиёти асъорй ва молиявию ќарзї тибќи ќонунњои Љумњурии Тољикистон сурат мегирад.

Моддаи 9. Танзими гумрукию тарифии фаъолияти тиљоратии хориљї

Бо маќсади  танзими амалиёти содиротию воридотї, аз љумла барои њимояи бозори  дохилии Љумњурии Тољикистон ва њавасмандкунии ислоњоти сохтории инкишофёбанда дар иќтисодиёти давлат, тибќи ќонунњои Љумњурии Тољикистон ва шартномањои байналхалќии Љумњурии Тољикистон бољи гумрукии содиротию воридотї муќаррар карда мешавад.

Моддаи 10. Мањдудиятњои миќдории содироту воридот

Мањдудиятњои миќдории содироту воридоти молњо (корњо, хизматњо) дар њолатњои истисної аз љониби Њукумати Љумњурии Тољикистон бо маќсадњои зерин љорї карда мешаванд:

барои таъмини амнияти миллии Љумњурии Тољикистон;

барои иљрои ўњдадорињои байналхалќии Љумњурии Тољикистон  бо назардошти вазъият дар бозори дохилии молњо;

барои њимояи бозори дохилии Љумњурии Тољикистон тибќи моддаи 12-и њамин Ќонун.

Моддаи 11. Монополияи давлатї ба содирот ва воридоти навъњои алоњидаи молњо

Монополияи давлатї ба содирот ва воридоти навъњои алоњидаи молњо тибќи ќонунњои Љумњурии Тољикистон муайян карда мешавад.

Моддаи 12. Чорањои њимоякунанда нисбати воридоти молњо

Дар њолате, ки агар ягон хел мол ё молњо бо миќдори зиёд ё бо чунон шартњое ворид шаванд, ки боиси расонидани зарар ба истењсолкунандагони чунин молњо ё бевосита ба молњои бо онњо раќобаткунанда дар ќаламрави Љумњурии Тољикистон мегарданд ва ё тањдиди расонидани чунин  зарар пайдо мешавад, Њукумати Љумњурии Тољикистон њуќуќ дорад, тибќи меъёрњои эътирофгардидаи њуќуќи байналхалќї барои бартараф кардани зарари љиддї ё ќатъ сохтани тањдиди чунин зарар дар шакли мањдудияти миќдорї ё тибќи ќонун љорї намудани бољњои махсуси гумрукї чорањои њимоякунанда андешад.

Барои ќабули ќарор дар хусуси љорї намудани  чорањои њимоякунанда гузориши маќоми ваколатдор, ки аз рўи  натиљањои тафтиши бо ќарори Њукумати Љумњурии Тољикистон гузаронидашуда  тањия гардидааст,  асос мебошад.

Мавзўи тафтишот муќаррар намудани зарари љиддї ё тањдиди расидани чунин зарар ва мављудияти сабаби  воќеии робитаи байни афзоиши воридот ва зарари љиддї ё тањдиди чунин зарар ба шумор меравад.

Тафтиш аз рўзи ќабули ќарор на бештар аз ду моњ гузаронида мешавад.

Дар асоси ќарори Њукумати Љумњурии Тољикистон маќоми ваколатдор ба маќомоти дахлдори давлатњои хориљї дар бораи оѓози тафтиши исботи мављудияти зарари воќеї ё тањдиди расидани чунин зарар аз воридоти ин гуна мол, ба таври мушаххас аз чорањои њимоякунандаи пешнињодшуда ва мўњлати љорї кардани он, ки пешнињод мегардад, инчунин дар хусуси омодагї оид ба додани маслињат аз рўи ин масъалањо огоњинома мефиристад.

Расмиёти љорї кардани чорањои њимоякунанда ошкоро буда, интишори расмии ќарори Њукумати Љумњурии Тољикистонро дар бораи љорї намудани чорањои њимоякунанда бо зикри миќдори умумї ва арзиши мол ё молњо, ки тањти мањдудият ќарор гирифтаанд, пешбинї мекунад. Мўњлати амали чораи њимоякунанда, пеш аз мўњлат бекор кардани он ё тамдиди мўњлати он, инчунин тамоми таѓйирот дар њаљми умумї ва арзиши молњо дар давраи нисбати онњо амалї будани чораи њимоякунанда аз љониби Њукумати Љумњурии Тољикистон бо назардошти ўњдадорињои байналхалќии Љумњурии Тољикистон муќаррар карда мешавад.

Барои маќсадњои моддаи мазкур тањти зарари љиддї умуман бад гардидани њолати истењсолоти ватанї дар соњаи мазкур, ки дар паст шудани истењсолот ё даромаднокии молњо ё хизматрасонињои дахлдор инъикос меёбанд, фањмида мешавад, тањти тањдиди расидани зарари љиддї бошад, мафњуми бартараф намудани чунин зарар, ки бо далелњои воќеї бо маќсади истиснои мулоњизањои субъективї дар бораи имконияти расидани зарари воќеї тасдиќ гардидааст.

Моддаи 13. Манъ ва мањдудкунии содирот ва воридот вобаста ба манфиатњои миллї
Тибќи ќонунњои Љумњурии Тољикистон ва шартномањои байналхалќї дар Љумњурии Тољикистон метавонанд вобаста ба манфиатњои миллї манъ ё мањдудкунии содирот ва воридоти молњо (корњо, хизматњо) инчунин натичањои фаъолияти аќлонї, муќаррар шаванд, ки аз инњо иборатанд:

риояи одоби љамъиятї ва тартиботи њуќуќї;

њифзи њаёт ва саломатии одамон, њифзи олами њайвоноту наботот ва муњити зист дар маљмўъ;

нигоњ доштани мероси фарњангии халќњои  Љумњурии Тољикистон;

њимоян арзишњои фарњангї аз содироту воридоти ѓайриќонунї ва додани њуќуќи моликият ба онњо;

зарурати пешгирии тамомшавии захирањои табиии бебозгашт, агар чорањои ба ин вобаста якзамон бо мањдудкунињои истењсолот ва истеъмолоти марбутаи дохилї гузаронида шаванд;

таъмини амнияти миллии Љумњурии Точикистон;

њимояи вазъияти берунї ва дохилии молиявї ва дастгирии баланси пардохти Љумњурии Тољикистон;

иљрои ўњдадорињои байналхалќии Љумњурии Тољикистон. 

Моддаи 14. Стандартњо ва талаботи техникї, фармакологї, санитарї, ветеринарї, фитосанитарї ва экологї нисбати молњои воридшаванда
Молњои ба ќаламрави Љумњурии Тољикистон воридшаванда бояд ба талабот ва стандартњои техникї, фармакологї, санитарї, ветеринарї, фитосанитарї ва экологї, ки дар Љумњурии Тољикистон муќаррар гардидаанд, мувофиќат кунанд. Тартиби сертификатсияи молњои воридшаванда бо ќонунњои Љумњурии Точикистон танзим мегардад. Воридоти мањсулоти аз љињати экологї хавфнок тибќи тартиби муайяннамудаи ќонунњои Љумњурии Тољикистон тањти назорати махсус ќарор мегирад. 

Моддаи 15. Иштироки Љумњурии Тољикистон дар муљозоти иќтисодии байналхалќї
Ќарор дар бораи аз тарафи Љумњурии Тољикистон љорї намудани муљозоти иќтисодии байналхалќї нисбати як ё якчанд давлат аз тарафи Њукумати Љумњурии Тољикистон ќабул карда мешавад.

Иштирокчиёни ватании фаъолияти тиљоратии хориљї њуќуќ доранд зарари вобаста ба иштироки Љумњурии Тољикистон дар муљозоти иќтисодии байналхалќї ба онњо расидаро аз њисоби маблаѓњои буљаи давлатї бо тартиби муќаррарнамудаи Њукумати Љумњурии Тољикистон љуброн кунанд.

Моддаи 16. Тиљорати наздисарњадї
Тиљорати наздисарњадии молњо метавонад миёни иштирокчиёни ватании фаъолияти тиљоратии хориљї, ки дар ќаламрави наздисарњадии Љумњурии Тољикистон макони доимии зист доранд ва ашхоси хориљие, ки мутобиќи нуќтањои муайянкардаи шартномањои байналхалќии Љумњурии Тољикистон бо давлатњои њамљавор дар ќаламрави наздисарњадии марбута макони зисти доимї доранд, ба амал бароварда шавад.

Њангоми тиљорати наздисарњадї низоми имтиёзноки гумрукї (меъёри пасти бољ, тартиби соддагардидаи назорати гумрукї ва барасмиятдарорї ва ѓайра) муќаррар карда мешавад.

Тартиби амалї намудани тиљорати наздисарњадї тибќи ќонунњо ва шартномањои байналхалќии Љумњурии Тољикистон аз љониби Њукумати Љумњурии Тољикистон муайян карда мешавад.

Моддаи 17. Таъмини иттилоотии фаъолияти тиљоратии хориљї
Бо маќсади инкишоф ва баланд бардоштани самаранокии фаъолияти тиљоратии хориљї дар ќаламрави Љумњурии Тољикистон системаи иттилоотии тиљорати хориљї амал мекунад, ки аз љониби Њукумати Љумњурии Тољикистон муќаррар мегардад.

Маќоми ваколатдор вазифадор аст ба иштирокчии ватанї ё хориљии фаъолияти тиљоратї ба ивази маблаѓ иттилооти зарурии тиљоратии хориљиро бо тартиби аз љониби Њукумати Љумњурии Тољикистон муќарраркарда пешнињод намояд.

Моддаи 18. Омори тиљорати хориљї
Њукумати Љумњурии  Тољикистон таъсиси системаи давлатии њисоботи оморї, љамъ овардан ва тибќи дастуруламали ягона тањияи маълумотњои омории дар сатњи байналхалќї муќоисавиро таъмин менамояд.

Моддаи 19. Суѓуртакунї дар фаъолияти тиљоратии хориљї
Суѓуртакунї дар фаъолияти тиљоратии хориљї дар ќаламрави Љумњурии Тољикистон тибќи ќонунњои Љумњурии Тољикистон ба амал бароварда мешавад. Давлат бо маќсади њавасмандкунии содирот метавонад дар системаи суѓуртакунии ќарзњои содиротї иштирок намояд. Суѓуртакунї аз таваккали тиљоратї дар фаъолияти тиљоратии хориљї тибќи шартномањои суѓуртакунї бо суѓуртакунандањои ватанї ё хориљї ихтиёран ба амал бароварда мешавад.

Моддаи 20. Иттињодияњои субъектњои фаъолияти тиљоратии хориљї
Иштирокчиёни ватании фаъолияти тиљоратии хориљї - шахсони њуќуќї метавонанд аз рўи принсипњои соњавї, њудудї ва ѓайра ба таври ихтиёрї дар ассосиатсияњо ва дигар иттињодияњо мувофиќи ќонунњои Љумњурии Точикистон муттањид шаванд.

Моддаи 21. Таъмини шароити мусоид барои дастрас гардидани бозорњои хориљї
Њукумати Љумњурии Тољикистон барои ба иштирокчиёни ватании фаъолияти тиљоратии хориљї дастрас гардидани бозорњои дигар давлатњо шароит фароњам месозад, аз љумла бо ин маќсад ба музокироти дуљониба ва бисёрљониба шомил мегардад ва шартномањои байналхалќї мебандад, дар таъсисдињї ва фаъолияти ташкилотњои байналхалќї ва комиссияњои байнињукуматї, ки ба инкишофи робитањои тиљоратию иќтисодии Љумњурии Тољикистон бо давлатњои хориљї мусоидат мекунанд, иштирок мекунад. 
Моддаи 22. Намояндагињои Љумњурии Тољикистон оиди масъалањои тиљоратии хориљї дар давлатњои хориљї
Намояндагињои Љумњурии Тољикистон оиди масоили тиљоратии хориљї дар давлатњои хориљї дар асоси шартномањои байналхалќии Љумњурии Тољикистон амал мекунанд. Намояндагињои тиљоратии Љумњурии Точикистон маќоми ваколатдори Љумњурии Тољикистон ба њисоб мераванд, ки дар мамлакатњои хориљї манфиатњои Љумњурии Тољикистонро оиди масъалањои фаъолияти тиљоратии хориљї ифода мекунанд ва њимояи онњоро таъмин менамоянд. 

Аз љониби намояндагињои тиљоратии Љумњурии Тољикистон рад намудани пешнињоди хизматрасонињои иттилоотї ва машваратї ба иштирокчиёни ватании фаъолияти тиљоратии хориљї роњ  дода намешавад.

Моддаи 23. Намояндагињои давлатњои хориљї оид ба масъалањои тиљоратию иќтисодї дар Љумњурии Точикистон
Намояндагињои давлатњои хориљї оид ба масъалањои тиљоратию иќтисодї дар Љумњурии Тољикистон дар асоси шартномањои байналхалќї, ки Љумњурии Тољикистон бо давлатњои хориљии дахлдор мебандад, таъсис дода мешаванд.

Моддаи 24. Чорањои љавобї дар соњаи фаъолияти тиљоратии хориљї оиди њимояи манфиатњои иќтисодии Љумњурии Тољикистон ва иштирокчиёни ватании фаъолияти тиљоратии хориљї
Дар њолати аз љониби давлатњои хориљї ќабул гардидани чорањои вайронкунандаи манфиатњои иќтисодии Љумњурии Тољикистон ё манфиатњои сиёсии Љумњурии Тољикистон, инчунин дар њолати аз љониби ин давлат иљро нагардидани ўњдадорињои ќабулкардаи он аз рўи шартномањои байналхалќї дар назди Љумњурии Тољикистон, Њукумати Љумњурии Тољикистон њуќуќ дорад дар соњаи фаъолияти тиљоратии хориљї тибќи меъёрњои эътирофгардидаи байналхалќї дар доираи барои њимояи самараноки манфиатњои иќтисодии Љумњурии Тољикистон ва иштирокчиёни ватании фаъолияти тиљоратии хориљї зарур буда, чорањои љавобї љорї намояд.

Моддаи 25.Љавобгарї барои вайронкунии њамин Ќонун
Шахсоне, ки дар вайронкунии нуќтањои њамин Ќонун гунањгоранд, тибќи конунњои Љумњурии Тољикистон ба љавобгарї кашида мешаванд. 

